
Pi gwo patenarya piblik prive kòmanse rekonsepsyon trransfòmasyon avèk 

ekipman dènye kri, amelyore kapasite epi redwi konjesyon  
 

Ajoute espas pou kontwòl Sekirite pou ede diminye tan datant nan kontwòl TSA 
 

Q70 Bis Wout Limite “LaGuardia Link” pou relanse nan mwa septanm 2016 
 

Nouvo kontrandi sou nouvo Ayewopò LaGuardia a disponib iisit la. 
 
 
Gouvènè Andrew M. Cuomo jodia te anonse ke konstriksyon sou nouvo Ayewopò 
LaGuardia te kòmanase– make premye rekonstriksyon konplè yon ayewopò nan Etazini 
depi plis pase 20 ane. Jodia, Vis Prezidan Joe Biden te rejwenn Gouvènè a, pou fè 
anons lan kòm konstriksyon te kòmanse sou yon nouvo espas 1.3 milyon pye kare, 35 
tèminal modèn, ansanm avèk yon nouvo garaj pakin lwès ansanm avèk lòt etablisman 
sipò.  
 
Lansman travay la te vini touswit apre yo te fin siyen kontra lokasyon ak finalizasyon 
tranzaksyon finansye pa LaGuardia Gateway Partners ak Port Authority New York ak 
New Jersey nan dat 1ye Jen. Nouvo ayewopò a ap kòmanse ouvè pou piblik la nan ane 
2018, avèk tout seksyon renove yo nan tèminal B a prevwa pou l ouvè nan fen ane 
2021. Nouvo kontrandi sou nouvo Ayewopò LaGuardia a disponib iisit la. 
 
“LaGuardia se yon motè ekonomi ak sant rezo transpòtasyon kle nan New York, men li 
te demode, gen twòp moun, e li pa reponn a estanda Empire State pandan twò 
lontan,” te deklare Gouvènè Cuomo. “Jodia, nou pap sèlman demare travay la – men 
nap bati yon nouvo LaGuardia epi transfòme l an yon antre transpòtasyon premye klas 
pou 21yèm syèk la. Eta sa te toujou bati pou dirije e kounye a eritaj la ap kontinye avèk 
pwojè san parèy sa ki pral kondwi kwasans ak jenere pwosperite kontinye pou 
jenerasyon kap vini yo.”  
 
Ayewopò LaGuardia 21yèm syèk 
 
Pwojè redevlopman $4 milya dola, sa ki pral rebati konplètman Tèminal B, epi kreye 
yon koulwa antre santral, epi ansanm avèk Delta ki planifye pou rebati tèminal li yo, pral 
transfòme ayewopò LaGuardia an yon tèminal inik, inifye tèminal santral la epi elaji 
aksè transpòtasyon, ogmante konsidrableman espas pou taksi ak pi bon kalite ekipman 
pou pasaje. Konstriksyon an kòmanse avèk yon rezo wout ak yon nouvo 3000 espas 
pakin garaj ki pral redwi nan fason enpòtan konjesyon nan ayewopò a. Plan montre 
rekòmandasyon Konsèy Konsiltatif Gouvènè a sou Ayewopò a, sa ki gen ladan nouvo 
limyè santral nan sal dantre a kote pasaje yo ap rive, sa ki konekte Tèminal B ak C pou 
premye fwa. 

Pwojè a prevwa pou l atenn sètifikasyon LEED Gold sètifikasyon pou konsepsyon dirab. 
Tèminal la ap gen anpil limyè natirèl nan tout nivo, gen wout dekoupe nan distans 
mache pou ale nan kontwa, sa ki gen ladan kapasite pou lavant andetay, manje ak 
konsesyon bwason, ak espas konfòtab nan zòn datant avèk plis kapasite pou chita. 
 
Andedan ayewopò a pral yon entwisyon pou pasaje yo navige, e li pral fasilite mouvman 
efikas nan tout tèminal la. Konseposyon an ap konsidere tou reyalite vwayaj pa avyon 
apre-9/11, avèk espas siplemantè pou tchèk sekirite, sa ki pral ede diminye tan datant 
pasaje yo pandan yap pase tchèk obligatwa TSA a. 
 
Konstriksyon an pral fèt sou yon baz rapid, avèk operasyon nan ayewopò a kap 
kontinye san entèripsyon pandan reyalizasyon pwojè a. Mwatye nan nouvoo kontwa 
anbakman nan nouvo tèminal B a prevwa pou l ouvè nan fen ane 2018. Rejyon tèminal 
prensipal la pral ouvè nan kòmansman ane 2020, e yon dezyèm seri kontwa anbakman 
pral ouvè nan de faz – youn nan fen 2020 e dènye faz la nan 2021.  
 
Lè nou deplase tèminal yo pi pre Grand Central Parkway, pwojè a pral ogmante espas 
pou taksi nan ayewopò a nan plis pase de kilomèt epi redwi reta nan ayewopò a. Anplis 
de nouvo tèminal ak Sal Santral la, LaGuardia Gateway Partners ap konstwi tou nouvo 
wout, sèvis piblik, amelyorasyon pis, ak lòt enfrastrikti sipò.  
 
Delta Air Lines nan negosyasyon avanse avèk Port Authority konsènan redevlopman 
tèminal aktyèl C ak D li a te deklare entansyon l pou reabti toulède sou yon pis 
konstriksyon paralèl.  
 
Q70 Sèvis Bis Limite – “LaGuardia Link”  
 
Gouvènè a te anonse egalman apati mwa septanm 2016, bis yo sou wout Q70 aktyèl la 
kap sèvi Ayewopò LaGuardia pral relanse avèk yon nouvo aparans distenge pou ede 
kliyan ak touris yo jwenn direksyon yo rapid ant Ayewopò LaGuardia ansanm avèk de 
sant transpò rejyonal nan Queens kap konekte senk liy tren, tren Long Island ak sèt liy 
otobis. 
 
Q70 la ofri yon opsyon pratik pou kliyan yo ki prale nan ayewopò LaGuardia grasa yon 
koneksyon andeyò de rezo transpò yo nan Queens: Woodside-61 St 7 estasyon tren, 
kote yon transfè LIRR disponib, ak Jackson Heights-Roosevelt Av 7, E, F, M, ak 
estasyon tren R. Apati estasyon sa yo Q 70 fonksyone san kanpe nan Tèminal Santral 
Ayewopò LaGuardia (B), Tèminal C, ak Tèminall D. Tan vwayaj apati midtown 
Manhattan pou rive nan LaGuardia ka osi rapid ke 35 minit, e koneksyon nan bis gratis 
pou kliyan tren yo kap itilize MetroCard yo.  
 
Wout la, ke yo bay ti non “LaGuardia Link,” pral vini tou yon Select Bus Service ki itilize 
teknoloji pratik nan pri tikè yo pou debakman kap pèmèt kliyan yo peye alavans pri tikè 
yo epi monte ak soti nan nenpòt pòt otobis, elimine bezwen pou rete tann pou peye nan 
nenpòt bwat peman ak diminye tan datant nan arè yo. LaGuardia Link pral kontinye ofri 
tou vwayajè yo etajè pratik pou stokaj malèt. 
 
Amelyorasyon yo sou Q70 Limited route fè pati nan plan Gouvènè Cuomo pou 
amelyore eksperyans kliyan bis yo, sa ki pral gen ladan deplwaman plis pase 2,000 
nouvo otobis modèn sou pwochen senk (5) ane yo. 

Pi gwo patenarya Piblik-Prive nan peyi a  
 
Lansman an vini apre finalizasyon tranzaksyon finansye $2.4 milya nan kosyon pou 
konplete redevlopman Ayewopò LaGuardia nan dat 1ye Jen. Egzansyon taks ak 
obligasyon taksab LaGuardia Gateway Partners te pibliye pa New York Transportation 
Development Corporation, yon afilye Empire State Development. 
 
Anba kontra konsepsyon-konstriksyon LGP –pi gwo patenarya piblik prive – pral 
konsevwa, bati, fonsyone epi kenbe etablisman an. Plis pase detyè pwojè a ap peye 
nan finansman fon prive ak frè pasaje ki la deja. Anjeneral, redevlopman LaGuardia 
prevwa pou l kreye 8,000 djòb dirèk ak 10,000 djòb endirèk, jenere $1.3 milya nan salè 
epi stimile $5.2 milya nan aktivite ekonomik dirèk. 
 
LGP se yon asosyasyon plizyè konpayi avèk anpil eksperyans nan operasyon 
konstriksyon tèminal, Port Authority te chwazi konsepsyon ak finans nan Me 2015 apre 
yon RFP konpetitif. Konsòsyòm lan gen ladann: 

• Vantage Airport Group – Aktyèlman ap jere nèf ayewopò nan twa kontinan, e li te 
tranzisyone 19 ayewopò de jesyon piblik a prive.  

• Meridiam –Envestisè mondyal prensipal ak manadjè byen.  
• Skanska ak Walsh Construction – konpayi konstriksyon konjwen.  
• HOK ak Parsons Brinckerhoff – konpayi konsepsyon konjwen. 

Risk pou depasman pri ak reta nan orè pral fèt sèlman pa LGP anba kontra 
konsepsyon-konstriksyon an. 
 
Konsistan avèk objektif Gouvènè Cuomo pou alatèt peyi a nan 30 pousan patisipasyon 
konpayi Biznis Fi ak sa Minorite posede (MWBE), konstriksyon pwojè nouvo tèminal B a 
ap bay yon vas opòtinite ekonomik pou kontraktè MWBE yo nan awondismann Queens 
ak toupatou nan rejyon Metropoliten New York. 
 
Patrick J. Foye, Direktè Egzekitif Port Authority New York ak New Jersey, te 
deklare, “Demaraj jodia se yon gwo etap delavan nan vizyon Gouvènè Cuomo pou 
modènize Ayewopò LaGuardia. Nouvo tèminal B a pral yon etablisman 21yèm syèk ki 
ofri yon nivo elve sèvis kliyan ak ekipman. Patenarya Piblik Prive LaGuardia reprezante 
dezyèm pi gwo PPP ke Port Authority te antre nan mwens pase twazan.” 
 
George Casey, Prezidan ak PDG, Vantage Airport Group ak Prezidan Konsèy 
Administrasyon LGP, te dekalre, “Vantage fyè pou li nan avangad nouvo fason sa 
pou devlope ak envesti nan enfrastrikti ayewopò a kap pote inovasyon nan sektè prive a 
sou fason pou delivre yon pwojè. Lidèchip Gouvènè Cuomo pou l wè modèl P3 kòm yon 
fason pou ogmante valè pou biznis ansanm avèk kominote yo ak pou diminye risk pou 
kontribyab yo pral asire ke Nouyòkè yo gen yon ayewopò ke yo ka fyè de li nan lavni.” 
 
Stewart Steeves, Ofisye Egzekitif Anchèf LaGuardia Gateway Partners, te deklare, 
“LaGuardia Gateway Partners kontan paske li se ekip ki pral bay New York yon tèminal 
nivo mondyal, ekipman dènye kri ak yon eksperyans kliyan san parèy. Nou aplodi 
Gouvènè Cuomo paske li mete pwojè sa kòm yon priyorite kidonk LaGuardia ka yon pi 
bon ayewopò pou kominote ansanm avèk biznis lap sèvi yo.” 

Jane Garvey, Prezidan Meridiam North America ak Konsèy Direktè LaGuardia 
Gateway Partners te deklare, "Pwojè Redevlopman Santral Tèminal B LaGuardia ap 
demare nan plizyè pwen. Li se premye ayewopò ekolojik P3 nan Etazini, youn nan pi 
gwo, emetè kosyon ki reyisi pou yon pwojè P3, e transfòmasyon l pral fèt pandan 
ayewopò ap kontinye fonksyone konplètman pou plis pase 14.3 milyon pasaje kap 
vwayaje atravè Bilding Tèminal Santral LaGuardia chak ane ansanm avèk konpayi 
avyon lap sèvi yo. Nou konprann wòl enpòtan ke LaGuardia jwe kòm yon sant 
transpòtasyon, yon motè ekonomik rejyonal, ak yon lyen enpòtan pou rezo avyasyon 
peyi a. Nou di Gouvènè Cuomo mèsi pou lidèchip ak vizyon l sou pwojè sa e nou pa ka 
tann pou nou delivre pi bon tèminal ke posib pou satisfè chak wòl esansyèl sa yo.” 
 
Mike Minerva, Vis Prezidan Ayewopò ak Afè Gouvènman pou American Airlines, 
te deklare, “Sa a se yon jou enteresan ak enpòtan pou American ansanm avèk tout lòt 
konpayi avyon yo nan Bilding Tèminal Santral. Nap rete tann yon demen miyò ak yon 
eksperyans kliyan amelyore nan LaGuardia epi kontinye relasyon nou avèk Port 
Authority ansanm avèk LaGuardia Gateway Partners pou anpil ane kap vini." 
 
Henry Kuykendall, Vis Prezidan Delta New York, te deklare, "Delta konplimante 
LaGuardia Gateway Partners ak Port Authority paske yo pote delavan konstriskyon 
nouvo tèminal yo a. Nou nan diskisyon final avèk Port Authority pou rebati pwòp tèminal 
nou isit la nan LaGuardia epi planifye pou avanse sou yon chemen paralèl avèk 
LaGuardia Gateway Partners sou pwojè enpòtan sa pou New York. Delta fyè pou l jere 
yon sant enpòtan nan LaGuardia, e rekonsepsyon sa aliyen avèk istwa long nou pou 
envesti nan New York ak angajman kontinyèl nou pou bay yon eksperyans eksepsyonèl 
pou Nouyòkè yo alafwa isit la ak nan eta." 
 
Dan Tishman, Prezidan Komite Konsiltatif Ayewopò Gouvènè a, te deklare, 
"Lansman jodia yon nouvo ayewopò demontre angajman fòmidab ak talan anplwaye 
pwofesyonèl nan Port Authority, Laguardia Gateway Partners, ak nan komite nou an - 
mwen vle remèsye yo tout. Nou konnen travay ki fèt la pral bay yon pi bon ayewopò pou 
New York, e okenn bagay pa tap posib san lidèchip san relach Gouvènè Cuomo." 
 
Richard Cavallaro, Prezidan ak PDG Skanska USA, te deklare, "Angajman Gouvènè 
Cuomo pou yon santral tèminal 21yèm syèk modèn nan LaGuardia chita sou eritaj 
omonim ayewopò a. Menm jan avèk Majistra LaGuardia, ki te pouse pou yon ayewopò 
nan vil la, vizyon Gouvènè a pou bati yon etablisman modèn nan LaGuardia grasa yon 
modèl patenarya piblik-prive non sèlman pral rann li pi fasil pou vini nan Vil New York 
pou plizyè milyon moun chak ane, se yon anprent pou kijan pou rebati enfrastrikti peyi 
nou an. Skanska onore paske li fè pati nan konsòsyòm sa kap finanse ak rebati yon pati 
esansyèl nan rezo transpòtasyon Vil New York." 
 
Robert Chicas, AIA, Manadjè Konsepsyon ak Direktè tout konpayi Avyasyon 
HOK+ Transpòtasyon pratik te deklare, “HOK kontan paske li fè pati nan moman 
pwogrè desiziv sa pou Ayewopò LaGuardia ak New York. Grasa vizyon ak lidèchip 
Gouvènè Cuomo, devlopman dènye kri sa, konplèks tèminal 21yèm syèk la pral redefini 
konplètman eksperyans pasaje yo nan Ayewopò LaGuardia, ba li ekipman nivo 
mondyal ak sèvis kliyan ki pozisyone l pami pi bon ayewopò nan mond lan. Vrèman vre, 
soti de ‘pi mal’ a ‘pi bon’. Antanke yon Nouyòkè pou tout lavi, mwen rekonesan pou 
opòtinite mwen genyen pou m patisipe nan pwojè enpòtan enkwayab sa.” 

Gregory Kelly, Prezidan ak PDG WSP | Parsons Brinckerhoff nan Etazini., te 
deklare, "Nou fyè paske nou se yon kontribitè enpòtan nan ekip LaGuardia Gateway 
Partners. WSP | Parsons Brinckerhoff te fè enpak li sou kèk nan bilding ki pi anblematik 
nan Vil New York, pwojè transpòtasyon ak enfrastrikti e kounye a nou onore paske nou 
kontribye nan espesyalizasyon jeni inove nou nan kad antrepriz konjwen konsepsyon 
pou yon nouvo antrepriz nan La Guardia. Nou konplimante Gouvènè Cuomo pou 
angajman l nan transfòme LaGuardia an yon ayewopò 21yèmsyèk ki pral desèvi Empire 
State.” 
 
Dan Walsh, Ko-Prezidan, Walsh Construction, te deklare, "Nou onore paske nou jwe 
yon wòl prestijye nan istwa New York. Sa a se yon opòtinite eksepsyonèl pou pote sèvis 
konstriksyon nan nivo mondyal nan yon pwojè ki pral sèvi jenerasyon Nouyòkè ansanm 
avèk vizitè yo. Nap rete tann pou nou kontinye patenarya nou avèk Gouvènè Cuomo 
sou pwojè transfòmasyon sa ak pou etabli nouvo standa nan enfrastrikti avyasyon ak 
sèvis kliyan." 
 
Bill Rudin, Prezidan Asosyasyon pou yon Better New York, te deklare, “Se te 
preske 80 ane ke Fiorello LaGuardia te demare sou teren an nan yon ayewopò ki pral 
finalman pote non l. Jodia, New York ap demare sou yon nouvo epòk pou etablisman sa 
ki se youn nan ayewopò ki pi frekante nan peyi a. Apre plizyè ane neglijans ak reta, 
pwojè sa enpòtan pou kenbe New York kòm yon sant transpòtasyon enpòtan, amelyore 
konpetitivite nou kòm yon vil mondyal nan 21yèm syèk la ak odela. Nou aplodi Vis 
Prezidan Biden, Gouvènè Cuomo, ansanm avèk Port Authority pou vizyon ak angajman 
yo nan enfrastrikti enpòtan peyi nou an.”  
 
Depite Joe Crowley te deklare, “Demaraj pou konstriksyon nouvo ayewopò LaGuardia 
siyale bay mond la angajman New York pou rete premye vil ke nou tout espere pou l ye. 
Vis Prezidan Biden ak Gouvènè Cuomo yo toulède rekonèt enpòtans pou ranfòse 
enfrastrikti nou e mwen aplodi yo pou vizyon ak lidèchip yo nan fè pwojè transfòmasyon 
sa demare sou teren an. LaGuardia se non sèlman yon antre esansyèl pou New York 
men tou pou rès peyi a, e mwen kontan paske byento, nou pral gen yon ayewopò 
21yèm syèk ke nou tout ka fyè” 
 
Depite Grace Meng, te deklare “Revizyon LaGuardia te yon bon tan e mwen kontan 
paske pwojè a finalman pare sou teren an. Remèsiman Gouvènè Cuomo pou lidèchip 
kontinyèl li nan transfòme ayewopò a an yon etablisman modèn premye klas ki pral pi 
byen sèvi Nouyòkè ansanm avèk moun sila yo kap vizite vil nou an. Mwen pa ka tann 
pou m wè pwojè a ale delavan.” 
 
Depite Nita M. Lowey, te deklare, “Ayewopò Entènasyonal LaGuardia se yon pwen 
antre enpòtan nan zòn metropoliten New York, fasilite aksè pou biznis ansanm avèk 
touris. Revizyon sa ke nou tap rete tann depi lontan pral revitalize LaGuardia kòm yon 
sant transpòtasyon nasyonal e lap kontinye kontribye nan ekonomi rejyon nou an.” 
 
Senatè Eta Jose Peralta, te deklare, “Modènizasyon non sèlman enpòtan pou siviv, 
men li egalman enpòtan pou fè konpetisyon nan mache jodia. Ayewopò LaGuardia bay 
plizyè milye travay ki enpòtan pou ekonomi Vil nou an, e nan ka sa, yo patikilyèman 
esansyèl pou Queens ansanm avèk Distri mwen an. Bati yon airtrain ki menm jan avèk 
sa ki aktyèlman nan Ayewopò Entènasyonal JFK a pral pèmèt LaGuardia finalman 
demare epi ateri nan 21yèm syèk la. Mwen aplodi Gouvènè Cuomo pou plan l e nou vle 
remèsye l pou lidèchip li nan modènizasyon ayewopò nou an.”  

Prezidan awondisman Queens Melinda Katz te deklare, "Sa a se yon jonksyon 
enpòtan pou Queens. Renovasyon enfrastrikti enpòtan pou motè ekonomik 
awondisman ansanm avèk vil nou an. Lè li kesyon de ayewopò nou yo, nou dwe 
planifye epi egzekite pou enfrastrikti ak teknoloji lavni. Tranfòmasyon LaGuardia pral fè 
tout diferans ant vil nou an kap rete konpetitif oswa toufe potansyèl kwasans nou. 
Demaraj jodia se yon etap pwogrè delavan nan kreye yon ayewopò modèn 21yèm syèk 
ak pò dantre kap benefisye kapital entènasyonal mond lan.” 
 
Manm Konsèy Julissa Ferreras-Copeland te deklare “Mwen kontan paske mwen wè 
konstriksyon an ap kòmanse sou teren nouvo Ayewopò LaGuardia isit la nan Lès 
Elmhurst, NY. Ayewopò LaGuardia se yon motè ekonomik nan rejyon sa e li te bezwen 
pandan lontan yon renvoasyon kosmetik. Map rete tann pou m kanpe avèk kominote sa 
pou m wè repetisyon ki pi rafine nan ayewopò sa kap soti nan salte anba. Mwen pa ka 
tann tou pou m travay avèk otorite yo nan vil la, eta ak fedral pou asire ke lès Elmhurst 
Ansanm avèk kominote avwazinan yo benefisye de pwojè sa tankou menm jan avèk rès 
gran vil nou an ki pral benefisye de yon nouvo ayewopò amelyore.” 

